
AURREKONTUAK 2020 HAUSNARKETA (laburpena)

Behin Udal Gobernuak aurkeztutako proposamena aztertu ondoren eta memoria irakurriaz
esan behar dugu kontra bozkatuko dugula. Besteak beste bi arrazoitan oinarritzen dugu gure
ezetza: bata forma, lanketa eza eta bestea edukia.

a. Forma aldetik Udal Gobernu honen lan egiteko modua ganora oso gutxikoa dela esan
dezakegu.

Aurrekontuen inguruko proposamenak egiteko 15 egun eman dizkigute.

Behin ogasun batzordean aurkeztuta prentsara bideratu ziren eta 15 egun izan ditugu
proposamenak egiteko. Hau ez da profesionala, horrela ez da gestionatzen udalak urtero
hartu behar duen erabakirik garrantzitsuena, hau da, nola bideratu arrasatear guztion
dirua urte oso baten zehar.

Gure ustez aurrekontuak ez dira ogasun batzordean landu behar. Batzordez batzorde
baizik. Gai bakoitzak bere lanketa behar du, horretarako erabili daitezke batzordeak eta
hori izango litzateke egokiena baina ez aurrekontu batzuk ogasunera eraman dira
zuzenean diktaminatuak izan daitezen btzorde buruak bere kalitatezko botoa erabiliaz ez
baita egon akordiorik.

Bestalde badaude beste hainbat gai transbersalak direnak eta ez direla inon landu
aurrekontuak disefiatzerako orduan, alkateak aho betez esan zuen hauteskunde garaian
euskara, berdintasuna etab era trasbersalean aplikatuko zirela, ba jakin aurrekontuetan ez
dagoela horren txintik ere, ahaztu egingo zitzaion; adibidez gaurko egunean, landu da
euskararen erabilera gazterian? Euskararen sustapena merkataritzan? Euskararen plan bat
auzoz auzo?

Ba ez, ez da landu ze zuek aurrekontuak eginda ekartzen ditxuzue eta ez diguzue uzten
ezer lantzen, 15 egunetan bota proposamenak eta ikusiko dugu ia zeozerk konbentzitzen
gaitxuen.

Partehartze eta bizikidetza aurrekontua batzordean ez da aurkeztu eta zuzuenean
ogasunera pasa da erabakitzeko zuen boto bakarrekin.



Ez duzue inolako esfortzurik jarri gurekin lanketarik egiteko, berez ez duzue erakutsi

elkarlanerako inolako gogorik ze elkarlana 15 egunetan ezin da egin. Gure proposamenak nahi

dutxuzue zertarako? Lantzeko denborarik ez badaukagu, protokolo hutsa.

Gaia errepasatzeko putuz puntu:

9.

Alkatetzatik ekainean egindako igoerak zergatik ez dira aurrekontuan sartu; hau da
zinegotzien soldata igoera dieten bitartez zuek izugarrizko ordainsariak izateko
batzordeetan parte hartzeagatik eta alderdi politikoei, batez ere guri eta Elkarrekinei
asignazioa jeistea?

Pobreziaren kontrako planerako 50mila euroko beherakada izan du. Pertsonak dira
lehena (memorian dio)?

Azoka, hauteskundeetan oso garrantzitsua. Aurrekontuan 10mila euro gutxiago.

Juan Arzamendi musika eskola. Obra bukatuko dela saldu da baina 2021arte ez da han
aktibitaterik egongo. Ez da aurreikusi mantentze gastuak nola banatuko diren, udalak
zein erantzukizun izango duen. Nork hartu behar du bere gain eraikinaren mantenu
gastua?

Merkataritza dela eta ez da inongo igoerarik aurreikusi batzorde honetan. Ez
komertzioa sustatzeko planetarako ez merkatariei diru laguntzak emateko jarrerarik.
Segurtasuna: Ez da ezer aurreikusi. Joan zen astean esan zuen Ander Garayk
beraientzako segurtasuna lehenengo gauza zela, medioetan esan zuen Ubarrechenak
maiatzaren 14an, hauteskundeetan hurrengoa: “Komertzio eta lokalen segurtasuna
lantzeko programa Drogamenpekotasuna prebenitzeko neurriak eta lapurrak
jasartzeko asmoa,. Bueno ba segurtasuna; aurrekontua zero, komertzioa eta lokalak
lapurrengatik babesteko aurrekontua zero, Emakume Txokoan dagoen segurtasun
faltaz bukatzeko plana; zero, drogamenpekotasuna prebenitzeko aurrekontuaren
igoera zero.

Kiroldegia; batzordean gure galdera izan da ia zergatik ez den aurreikusten ezer
aurrekontuan kiroldegiarekiko inolako igoerarik; erantzuna sinplea izan da,
Batzordeburuak dio propiektua handia dela eta 2020an ez dela exekutatuko, epe
luzerako proiektua dela. Onartu legealdian ez dela kiroldegirik egongo.

Larrialdi klimatikoaren aurrean memorian esaten dena ez da aurrekontuetan islatzen.
Batzordeburuaren esanetan OTA eta bide gorria dira 2020 apustuak. Benetan? Serioa
da hau? Klima aldaketaren aurkako adierazpenean hainbat konpromezu hartu ziren,
besteak beste, airearen kalitatea neurtzeko gailu berriak jartzea, lurrak erosi eta
publifikatu, kontsumo arduratsua, gaikako bilketa sustatu eta kontrolatu, eraikinen
sistema energetikoak eraldatu, zuhazti eta berdeguneen zainketa etab. Non dago guzti
hau aurrekontuan? Bidegorria Araba etorbidean 100 zuhaitz bota ondoren eta OTA
erdialdean baina alde zaharrean aparkalekuak sustatuz.

Oraindik zai gaude jakiteko Aramaixo erreka zergatik datorren txuri, denok dakigu
zergatik AHTko obrak direla eta, Leizetxiki ondoan dinamita sartzen ari direla jakin
dugu. Hemen ere informaziorik ez.

Jaietako aurrekontuak 15mila euro gutxiago? Zorra zero daukan udaletxe batek?



10. Herrian erosi eta herria girotzeko helburua gabonetako argiak eta txirrista bat
proposatzen da? (memorian esaten da)

Guzti honegatik Arrasateko EHBilduk ezin ditu aurrekontu hauek onartu, ez direlako
aurrerakoiak, ez dutelako gure herriak dituen benetako arazoak lantzen (langabezia,
drogamenpekotasuna, pobrezia, ingurumena, segurtasuna, euskara), porlanezko proiektuak
bakarrik sustatzen dituelako.Hauteskunde garaian zuen “herri” proiektua saltzeko erabili izan
duzuen argumentario guztiak ez dauka lekurik aurrekontu hauetan.



